
ქალაქ	თბილისის	მუნიციპალიტეტის

საკრებულოს	თავმჯდომარეს

ბატონ	გიორგი	ტყემალაძეს

ბატონო	გიორგი,

გიგზავნით	 „ქ.	 თბილისის	 მუნიციპალიტეტში	 დასახლებული	 ტერიტორიის	 დასუფთავებისათვის
მოსაკრებლის	 შემოღების,	 გადახდის	 ინსტრუქციისა	 და	 დაგვა-დასუფთავების,	 ნარჩენების	 მართვის,
ოპერატორის	 შერჩევის	 და	 ქალაქ	 თბილისის	 მუნიციპალიტეტის	 საკუთრებაში	 არსებული	 ნარჩენების
განკარგვის	წესის	დამტკიცების	შესახებ“	ქალაქ	თბილისის	მუნიციპალიტეტის	საკრებულოს	2014	წლის
12	 დეკემბრის	 №17-46	 დადგენილებაში	 ცვლილების	 შეტანის	 შესახებ“	 ქალაქ	 თბილისის
მუნიციპალიტეტის	საკრებულოს	დადგენილების	პროექტს.

დანართის	 სახით,	 ასევე,	 გიგზავნით	 ქალაქ	 თბილისის	 მუნიციპალიტეტის	 მთავრობის	 2024	 წლის	 27
ნოემბრის	 №24.2000.2239	 განკარგულებას	 „ქ.	 თბილისის	 მუნიციპალიტეტში	 დასახლებული
ტერიტორიის	 დასუფთავებისათვის	 მოსაკრებლის	 შემოღების,	 გადახდის	 ინსტრუქციისა	 და	 დაგვა-
დასუფთავების,	 ნარჩენების	 მართვის,	 ოპერატორის	 შერჩევის	 და	 ქალაქ	 თბილისის	 მუნიციპალიტეტის
საკუთრებაში	 არსებული	 ნარჩენების	 განკარგვის	 წესის	 დამტკიცების	 შესახებ“	 ქალაქ	 თბილისის
მუნიციპალიტეტის	 საკრებულოს	 2014	 წლის	 12	 დეკემბრის	 №17-46	 დადგენილებაში	 ცვლილების
შეტანის	 შესახებ“	 ქალაქ	 თბილისის	 მუნიციპალიტეტის	 საკრებულოს	 დადგენილების	 პროექტის
მოწონების	შესახებ.

დანართი:	8	(რვა)	ფურცელი.

პატივისცემით,

კახა	კალაძე

ქალაქ	თბილისის	მუნიციპალიტეტის	მერი











პროექტი 

ქალაქ თბილისის მუნიციპალიტეტის საკრებულოს 

დადგენილება №------ 

2024 წლის ____   ქ.თბილისი 

„ქ. თბილისის მუნიციპალიტეტში დასახლებული ტერიტორიის დასუფთავებისათვის 
მოსაკრებლის შემოღების, გადახდის ინსტრუქციისა და დაგვა-დასუფთავების, ნარჩენების 
მართვის, ოპერატორის შერჩევის და ქალაქ თბილისის მუნიციპალიტეტის საკუთრებაში 

არსებული ნარჩენების განკარგვის წესის დამტკიცების შესახებ“  ქალაქ თბილისის 
მუნიციპალიტეტის საკრებულოს 2014 წლის12 დეკემბრის №17-46 დადგენილებაში 

ცვლილების შეტანის შესახებ 

 

საქართველოს ორგანული კანონის „ადგილობრივი თვითთმართველობის კოდექსის“ 
მე-16 მუხლის მე-4 პუნქტის, „ნორმატიული აქტების შესახებ“ საქართველოს ორგანული 
კანონის მე-20 მუხლის მე-4 პუნქტის შესაბამისად, ქალაქ თბილისის მუნიციპალიტეტის 
საკრებულო ადგენს: 

მუხლი 1. 

„ქ. თბილისის მუნიციპალიტეტში დასახლებული ტერიტორიის დასუფთავებისათვის 
მოსაკრებლის შემოღების, გადახდის ინსტრუქციისა და დაგვა-დასუფთავების, ნარჩენების 
მართვის, ოპერატორის შერჩევის და ქალაქ თბილისის მუნიციპალიტეტის საკუთრებაში  
არსებული ნარჩენების განკარგვის წესის დამტკიცების შესახებ“ ქალაქ თბილისის 
მუნიციპალიტეტის საკრებულოს 2014 წლის 12 დეკემბრის №17-46 დადგენილების მე-3 
პუნქტით დამტკიცებული „დაგვა-დასუფთავების, ნარჩენების მართვის, ოპერატორის 
შერჩევის და ქალაქ თბილისის მუნიციპალიტეტის საკუთრებაში არსებული ნარჩენების 
განკარგვის წესის“ (დანართი 3) მე-3 მუხლის მე-3 პუნქტი ჩამოყალიბდეს შემდეგი 
რედაქციით: 

„3. თბილისის დაგვა-დასუფთავებაში შედის არამარტო ნაგვის, შლამის, ცხოველური 
ექსკრემენტების მოწმენდა, არამედ ფოთლების, ბალახისა და სარეველა მცენარეების 
მოშორებაც; თოვლცვენის დროს საზოგადოებრივი სარგებლობისათვის განკუთვნილ 
საავტომობილო და ქვეითად მოსიარულეთა სავალი ქუჩების თოვლისაგან გაწმენდა (მარილის 
მოყრა ან/და მექანიკური გაწმენდა). თბილისის დაგვა-დასუფთავებისას, სარეველა 
მცენარეების მოშორების მიზნით, ჰერბიციდების გამოყენება დასაშვებია კანონმდებლობით 
დადგენილი წესით“. 

მუხლი 2. 

 დადგენილება ამოქმედდეს გამოქვეყნებისთანავე. 

 

ქალაქ თბილისის მუნიციპალიტეტის 

საკრებულოს თავმჯდომარე                                       გიორგი ტყემალაძე 



„ქ. თბილისის მუნიციპალიტეტში დასახლებული ტერიტორიის დასუფთავებისათვის 
მოსაკრებლის შემოღების, გადახდის ინსტრუქციისა და დაგვა-დასუფთავების, ნარჩენების 
მართვის, ოპერატორის შერჩევის და ქალაქ თბილისის მუნიციპალიტეტის საკუთრებაში 

არსებული ნარჩენების განკარგვის წესის დამტკიცების შესახებ“  ქალაქ თბილისის 
მუნიციპალიტეტის საკრებულოს 2014 წლის12 დეკემბრის №17-46 დადგენილებაში 

ცვლილების შეტანის შესახებ“  

ქალაქ თბილისის მუნიციპალიტეტის საკრებულოს დადგენილების პროექტის  

განმარტებითი ბარათი 

 

ა.ა) ქალაქ თბილისის მუნიციპალიტეტის საკრებულოს დადგენილების პროექტის 
(შემდგომში -პროექტის) მიღების (გამოცემის) მიზეზი და მისი ძირითადი დამახასიათებელი 
ნიშნები: 

ქალაქი თბილისი გამოირჩევა მრავალფეროვანი მწვანე ლანდშაფტით. ქალაქის 
ტერიტორიაზე არსებული გამწვანებული ტერიტორიების მოვლა-პატრონობა, მდგრადობის 
შენარჩუნება და დაგვა-დასუფთავება მუნიციპალიტეტის ფუნქცია-მოვალეობაა. სწორედ 
ამიტომ, მნიშვნელოვანია ქალაქის ტერიტორია იყოს მუდმივად მოწესრიგებული და სარეველა 
ბალახოვანი მცენარეებისგან თავისუფალი, რასაც ქალაქ თბილისის მუნიციპალიტეტის შპს 
„ეკოსერვის ჯგუფი“ (ს/ნ 404553666, შემდგომში -კომპანია) ახორციელებს.  

აღსანიშნავია, რომ „ქ. თბილისის მუნიციპალიტეტში დასახლებული ტერიტორიის 
დასუფთავებისათვის მოსაკრებლის შემოღების, გადახდის ინსტრუქციისა და დაგვა-
დასუფთავების, ნარჩენების მართვის, ოპერატორის შერჩევის და ქალაქ თბილისის 
მუნიციპალიტეტის საკუთრებაში არსებული ნარჩენების განკარგვის წესის დამტკიცების 
შესახებ“  ქალაქ თბილისის მუნიციპალიტეტის საკრებულოს 2014 წლის 12 დეკემბრის N17-46 
დადგენილებით (შემდგომში - N17-46 დადგენილება) დამტკიცდა „დაგვა-დასფთავების, 
ნარჩენების მართვის, ოპერატორის შერჩევის და ქალაქ თბილისის მუნიციპალიტეტის 
საკუთრებაში არსებული ნარჩენების განკარგვის წესი“ (შემდგომში -წესი) და იგი განსაზღვრავს 
ქალაქ თბილისის მუნიციპალიტეტის დაგვა-დასუფთავების, ნარჩენების მართვის 
ორგანიზების, მომსახურების წესების დადგენის, ოპერატორის შერჩევისა და ქალაქ თბილისის 
მუნიციპალიტეტის საკუთრებაში არსებული ნარჩენების განკარვის წესებს. წესის მე-3 მუხლის 
მე-3 პუნქტი აკონკრეტებს ტერმინ დაგვა-დასუფთავების შინაარსს და კრძალავს ამ პროცესში 
ჰერბიციდების გამოყენების შესაძლებლობას. შესაბამისად, დღეის მდგომარეობით, კომპანია  
თავისი საქმიანობის ფარგლებში, სარეველა მცენარეებთან ბრძოლას ახორციელებს 
ფიზიკურად, დამხმარე  მოწყობილობების საშუალებით და ჰერბიციდების გარეშე, რაც  
ართულებს შესასრულებელ სამუშაოს და აჭიანურებს დროში. გარდა სამუშაოს შესრულების 
სირთულისა, ზოგჯერ, სარეველა მცენარეების განადგურება ხორციელდება ადამიანისთვის 
მიუდგომელ ადგილას, რაც საფრთხეს უქმნის კომპანიაში დასაქმებულთა უსაფრთხოებას. 
აღნიშნულიდან გამომდინარე, აუცილებელი გახდა შესაბამისი ცვლილების შეტანა N17-46 
დადგენილებაში. შესაბამისად, პროექტით ცვლილება შედის წესში და ქალაქ თბილისის 



მუნიციპალიტეტის ტერიტორიის დაგვა-დასუფთავებისას, სარეველა მცენარეების მოშორების 
მიზნით, კანონმდებლობით დადგენილი წესით, დასაშვები ხდება ჰერბიციდების გამოყენება. 

 
ა.ბ) ქალაქ თბილისის მუნიციპალიტეტის საკრებულოს დადგენილების პროექტის 

(შემდგომში - პროექტის) მიღების (გამოცემის) მიზანი: 
პროექტის მიღების (გამოცემის) მიზანია ქალაქ თბილისის მუნიციპალიტეტის 

ტერიტორიის დაგვა-დასუფთავების პროცესში, სარეველა მცენარეების მოშორების მიზნით, 
კანონმდებლობით დადგენილი წესით, ჰერბიციდების გამოყენების დაშვება, რაც ერთი მხრივ, 
კომპანიის თანამშრომელთა ჯანმრთელობისა და შრომითი უფლებების დაცვას და  მეორე 
მხრივ, სარეველა მცენარეებისგან ქალაქ თბილისის მუნიციპალიტეტის ტერიტორიების 
მყისიერად და ეფექტიანად გაწმენდას უზრუნველყოფს.  

 
ა.გ) ქალაქ თბილისის მუნიციპალიტეტის საკრებულოს დადგენილების პროექტის 

(შემდგომში - პროექტის) მიღების (გამოცემის) ძირითადი არსი: 
„ქ. თბილისის მუნიციპალიტეტში დასახლებული ტერიტორიის დასუფთავებისათვის 

მოსაკრებლის შემოღების, გადახდის ინსტრუქციისა და დაგვა-დასუფთავების, ნარჩენების 
მართვის, ოპერატორის შერჩევის და ქალაქ თბილისის მუნიციპალიტეტის საკუთრებაში 
არსებული ნარჩენების განკარგვის წესის დამტკიცების შესახებ“ ქალაქ თბილისის 
მუნიციპალიტეტის საკრებულოს 2014 წლის 12 დეკემბრის N17-46 დადგენილებით 
დამტკიცებული „დაგვა-დასფთავების, ნარჩენების მართვის, ოპერატორის შერჩევის და ქალაქ 
თბილისის მუნიციპალიტეტის საკუთრებაში არსებული ნარჩენების განკარგვის წესის“ მე-3 
მუხლი ქალაქ თბილისის მუნიციპალიტეტის დაგვა-დასუფთავებისას კრძალავს 
ჰერბიციდების გამოყენების შესაძლებლობას. პროექტით ცვლილება შედის დასახელებულ 
მუხლში და სარეველა მცენარეების მოშორების მიზნით, კანონმდებლობით დადგენილი წესის 
შესაბამისად, დასაშვები ხდება ჰერბიციდების გამოყენება. 

ბ) პროექტის მიღებით გამოწვეული  საფინანსო-ეკონომიკური შედეგების გაანგარიშება:  
პროექტის მიღება არ გამოიწვევს დამატებითი ხარჯების გამოყოფას ქ. თბილისის 

მუნიციპალიტეტის ბიუჯეტიდან. 
 
გ)  გენდერული თანასწორობის მდგომარეობაზე მოსალოდნელი ზეგავლენის შეფასება, 

რასაც გამოიწვევს პროექტის მიღება (გამოცემა): 
ინიციატორის მოსაზრებით დადგენილების ამოქმედება არ მოახდენს ზეგავლენას 

გენდერული თანასწორობის მდგომარეობაზე. 
 
დ) ბავშვის უფლებრივ მდგომარეობაზე ზეგავლენის შეფასება, რასაც გამოიწვევს 

პროექტის მიღება (გამოცემა): 
დადგენილების ამოქმედება არ მოახდენს ზეგავლენას ბავშვთა უფლებრივ 

მდგომარეობაზე. 
  
ე) პროექტის ავტორი: 
ქალაქ თბილისის მუნიციპალიტეტის მერია. 



 
ვ) პროექტის წარმდგენი: 
ქალაქ თბილისის მუნიციპალიტეტის მერი. 

